
					এই পাতাটির মুদ্রণ সংশোধন করা প্রয়োজন। 
vò e cवांश्वाई 5िउ।
এইরূপ বচন দিলেন । এই সন্ধি করিয়া ইংরাজের হাইদরের বিপক্ষে অবাধে অস্ত্ৰ চালনা করিবার সুযোগ পাইলেন।
সালবাই সন্ধি সাধনে মহারাষ্ট্ৰী পক্ষের প্রধান উদ্যোগী মহাদাজী সিন্দে। এই সন্ধি-সূত্রে সিন্দিয়ার গুমর বাড়িয়া উঠিল। মহাদাজী (আসল মাম মহাদেব) প্ৰথমে সামান্য পাটেল মহাদাজী সিন্দে } ছিলেন, গায়ের মড়ল বৈ নয়—পেশওয়া সরকারের চাকর ; এইক্ষণে তিনি স্বাধীন রাজা, মহারাড়ী সরদারদের অধিনায়ক হইয়া দাড়াইলেন। উত্তরোত্তর তঁাহার পদবৃদ্ধি, বলবৃদ্ধি, ঐশ্বৰ্য্য বিস্তার হইতে চলিল। এই মহাদাজী সিন্দে মহারাষ্ট্রে বিপুল কীৰ্ত্তি রাখিয়া গিয়াছেন—জাতীয় বীরের মধ্যে ইনি শিবাজীর নীচেই গণনীয় ; ইহঁার কাৰ্য্য কলাপ এই— স্থলে কিঞ্চিৎ প্ৰদৰ্শন করা অসঙ্গত হইবে না ।
মহাদাজী সিন্দে উত্তর হিন্দুস্থানে স্বীয় আধিপত্য বিস্তার করত। পাণিপাতের কলঙ্ক মোচনে ব্ৰতী হইলেন। সময় অনুকুল। মোগল রাজ্য জীর্ণ শীর্ণ ভগ্ন চুর্ণ, চতুর্দিকে অরাজকতা— যার বল তারই জয়, জোর যার মুল্লােক তার। উত্তর হিন্দুস্থান ঘন মেঘাচ্ছন্ন-সেই মেঘের মধ্য দিয়া ঘোর উপপ্লবের চিন্ত্র সকল সূচিত হইতেছে ; কত বাড়ী ঘর লণ্ডভণ্ড, পরিবার ছারখার, কত শস্যক্ষেত্ৰ মরুভূমিতে পরিণত—কত নির্দোষী ব্যক্তির রক্তপাত হইতেছে। কিন্তু এই সকল সত্ত্বেও দিল্লী সিংহাসনের উপর লোকের অটল অনুরাগ। দিল্লীশ্বর বীৰ্য্যহীন ঐশ্বৰ্য্যহীন কিন্তু তখনো ভঁাহার নাম-মাহাত্ম্য ভারতভুমিতে প্রসারিত ৷

		 এই পাতা শেষ সম্পাদিত হয়েছে ০৭:১২টার সময়, ২৫ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

